
ՏԵՂԵԿԱՆՔ - ՀԻՄՆԱՎՈՐՈՒՄ

1. Ընթացիկ իրավիճակը և խնդիրները	
Դավիթ Արմենի Հարությունյանը /ծնված` 1989թ. օգոստոսի 13-ին, բնակության վայրը`  ք. Երևան, Կոմիտասի  փող., 24 շ., բն. 34/  ՀՀ կրթության և գիտության նախարարության կողմից 2007 ուսումնական տարում միջպետական համաձայնագրի շրջանակներում գործուղվել է Չեխիա` բարձրագույն կրթություն ստանալու նպատակով: 2013 թվականին նույն համաձայնագրի շրջանակներում ուսանելու արդյունքում ստացել է մագիստրոսի որակավորում, որից հետո Չեխիայի Հանրապետության կրթության, երիտասարդության և սպորտի նախարարության կողմից, որպես բացառիկ գիտական նվաճումների հասած ուսանող, արժանացել է ասպիրանտական հատուկ կրթաթոշակի, որի հիման վրա             2013-2014 ուսումնական տարում Դ. Հարությունյանն իր նախաձեռնությամբ ընդունվել է նույն` Պրահայի տեխնիկական համալսարանի ասպիրանտուրա` <<Միջուկային ֆիզիկա>> մասնագիտությամբ: Նա ուսումնառությունն ավարտելու է 2017 թվականի սեպտեմբերի 30-ին:
Չեխիայում սովորելու կապակցությամբ Դ. Հարությունյանին, համաձայն «Զինապարտության մասին» ՀՀ օրենքի 14-րդ հոդվածի 1-ին կետի գ/ ենթակետի` պարտադիր զինվորական ծառայության զորակոչից տրվել է տարկետում մինչև 2013 թվականի սեպտեմբերի 30-ը:  
Չեխիայի Հանրապետության կրթության, երիտասարդության և սպորտի նախարարը, ինչպես նաև ՀՀ-ում Չեխիայի Հանրապետության դեսպանության գործերի ժամանակավոր հավատարմատար Պետր Միկիսկան դիմել  են ՀՀ կրթության և գիտության նախարարություն` Դավիթ Հարությունյանին, որպես բացառիկ գիտական նվաճումների հասած, նախարարության կողմից հատուկ կրթաթոշակի  արժանացած ուսանողի, պարատադիր զինվորական ծառայության զորակոչից տարկետում տալու խնդրանքով` մինչև նրա ուսումնառության ավարտը` 2017 թվականի ձմեռային զորակոչը:    
Նշվածի կապակցությամբ Դ. Հարությունյանը պարտավորվել է Պրահայում Չեխիայի  տեխնիկական համալսարանի դոկտորանտուրան ավարտելուց հետո վերադառնալ Հայաստանի Հանրապետություն և աշխատել իր մասնագիտությամբ՝ ՀՀ պաշտպանության նախարարության կողմից առաջարկվող աշխատատեղում: Հաշվի առնելով Հայաստանի Հանրապետությունում նշված մասնագիտությամբ կադրերի անհարժեշտությունը՝ ՀՀ կառավարութունը նման պարտավորությունը ընդունում է որպես տարկետում տրամադրելու նախապայման:
2. Անհրաժեշտությունը 
Հաշվի առնելով Դ. Հարությունյանի  բացառիկ ունակությունները, ինչպես նաև միջուկային ֆիզիկայի ոլորտում որակյալ կադրերի պահանջարկը Հայաստանում, նպատակահարմար եմ գտնում <<Զինապարտության մասին>> Հայաստանի Հանրապետության օրենքի 16-րդ հոդվածի 2-րդ մասին  համապատասխան  նրան պարտադիր զինվորական ծառայության զորակոչից տալ  տարկետում մինչև ուսումնառության ավարտը` 2017 թվականի ձմեռային զորակոչ: 

3. Ակնկալվող արդյունքը

Որոշման նախագծի ընդունումը Դավիթ Հարությունյանին հնարավորություն կընձեռի ապահովելու նրա ուսման շարունակականությունը, որից հետո նա կկարողանա այդ ասպարեզում ստացած գիտելիքներն ու հմտությունը  ներդնել Հայաստանի Հանրապետությունում միջուկային ֆիզիկայի ոլորտի զարգացման համար:
